საექთნო საქმიანობის განვითარების ეროვნული საბჭო
საექთნო საქმიანობის განვითარების ეროვნული საბჭოს სხდომა
ოქმი №1
2017 წლის 10 მაისს გაიმართა საექთნო საქმიანობის განვითარების ეროვნული საბჭოს პირველი სხდომა.
სხდომას ესწრებოდნენ:
1. ნინო ბერძული - საქართველოს შრომის, ჯანმრთელობისა და სოციალური  დაცვის მინისტრის მოადგილე (საბჭოს თავმჯდომარის მოადგილე);
2. მარინა დარახველიძე - საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის უფროსი (საბჭოს წევრი);               
3. თეიმურაზ პირველაშვილი -  საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - „სამედიცინო საქმიანობის სახელმწიფო რეგულირების სააგენტოს“  უფროსის მოადგილე (საბჭოს წევრი); 
4.  ნათია ნოღაიდელი - საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის რეგულირების სამმართველოს უფროსი (საბჭოს წევრი);
5. პაატა ბუკია - საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - „სამედიცინო საქმიანობის სახელმწიფო რეგულირების სააგენტოს“ პროფესიული რეგულირების დეპარტამენტის უფროსი (საბჭოს წევრი);
6. ხათუნა ზალდასტანიშვილი - საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - „სამედიცინო საქმიანობის სახელმწიფო რეგულირების სააგენტოს“ პროფესიული რეგულირების დეპარტამენტის სერტიფიცირების სამმართველოს უფროსი (საბჭოს წევრი);
7. გიორგი ხუფენია - საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - „სამედიცინო საქმიანობის სახელმწიფო რეგულირების სააგენტოს“ პროფესიული რეგულირების დეპარტამენტის პროფესიული მზადების სამმართველოს უფროსი (საბჭოს წევრი);
8. თამაზ ბახტაძე - საქართველოს განათლებისა და მეცნიერების სამინისტროს პროფესიული განათლების განვითარების დეპარტამენტის მონიტორინგის სამმართველოს მთავარი სპეციალისტი (საბჭოს წევრი);
9. ნინო ბერელიძე - საქართველოს განათლებისა და მეცნიერების სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - „განათლების ხარისხის განვითარების ეროვნული ცენტრის“ კვალიფიკაციების მართვისა და არაფორმალური განათლების სამმართველოს უფროსი (საბჭოს წევრი);
10. თამაზ ბახტაძე - საქართველოს განათლებისა და მეცნიერების სამინისტროს პროფესიული განათლების განვითარების დეპარტამენტის მონიტორინგის სამმართველოს მთავარი სპეციალისტი;
11. ქეთევან გარსევანიშვილი - საქართველოს ექთნების ასოციაციის პრეზიდენტი (საბჭოს წევრი);  
12. კახა ჭელიძე - თბილისის სახელმწიფო სამედიცინო უნივერსიტეტის შინაგან დაავადებათა დეპარტამენტის პროფესორი (საბჭოს წევრი);
13. მაია გოგაშვილი - საქართველოს უნივერსიტეტის ასისტენტ-პროფესორი,  საექთნო საქმის ექსპერტი (საბჭოს წევრი);
14.  მაია ჩიხლაძე - საზოგადოებრივი კოლეჯი „პანაცეა“ - ერთ-ერთი დამფუძნებელი, დირექტორის მოადგილე, საქართველოს დამსაქმებელთა ასოციაციის გამგეობის წევრი, კერძო კოლეჯების ასოციაციის ვიცე-პრეზიდენტი (საბჭოს წევრი);
15.  მაია ჯაში - საქართველოს ექთნების ასოციაციის ვიცეპრეზიდენტი, კორპორაცია „პარტნიორობა საერთაშორისო განვითარებისათვის“ - საექთნო პროგრამების კოორდინატორი, ბავშვთა ინფექციური საავადმყოფოს საექთნო საქმის მენეჯერი (საბჭოს წევრი).
დღის წესრიგი:
16.00 – 16.15 - სხდომის  გახსნა და მისალმება 
ნინო ბერძული - საქართველოს შრომის, ჯანმრთელობისა  და    სოციალური დაცვის მინისტრის მოადგილე, საბჭოს თავმჯდომარე;
მარინა დარახველიძე - საქართველოს შრომის, ჯანმრთელობისა  და სოციალური დაცვის სამინისტროს ჯანმრთელობის დაცვის დეპარტამენტის უფროსი.                                                  
                                                                             
16.15 - 16.35 - „საქართველოს ექთანთა ასოციაცია - სამომავლო ხედვა და მიზნები“
ქეთევან გარსევანიშვილი - საქართველოს ექთანთა ასოციაციის პრეზიდენტი.

16.35 – 16.55 - „პრაქტიკოსი ექთნისა და ბებია ქალის განათლება“
ნინო ბერელიძე - საქართველოს განათლებისა და მეცნიერების სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - „განათლების ხარისხის განვითარების ეროვნული ცენტრის“ კვალიფიკაციების მართვისა და არაფორმალური განათლების სამმართველოს უფროსი.

16.55 – 17.15 - „საექთნო განათლება საქართველოში“
მაია გოგაშვილი - საქართველოს უნივერსიტეტის ასისტენტ-პროფესორი,  საექთნო საქმის ექსპერტი.

17.15 – 17.35 – „საექთნო საქმე საქართველოში - რეალობა და სამომავლო ხედვა“
ნათია ნოღაიდელი - საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის რეგულირების სამმართველოს უფროსი.

17.35 – 18.00   დისკუსია
სადისკუსიო თემები/საკითხები: 
· სამოქმედო გეგმის განხილვა, მათ შორის:
· საექთნო საქმის მარეგულირებელი ნორმატიული ბაზის სრულყოფა - აქტივობები და ვადები;
· ექთანთა უწყვეტი პროფესიული განვითარების ფორმალური სისტემის ამოქმედება - აქტივობები და ვადები;
· საექთნო ადამიანური რესურსის რაოდენობრივი ზრდის ხელშეწყობა - აქტივობები და ვადები.

18.00 - სხდომის დახურვა 

    1. სხდომის გახსნა და მისალმება

საბჭოს სხდომა გახსნა ქალბატონმა ნინო ბერძულმა, რომელმაც ისაუბრა საექთნო საქმის განვითარების აქტუალობასა და ამ მიზნით გასატარებელ ღონისძიებებთან დაკავშირებით. ამის შემდგომ სიტყვით გამოვიდა ქალბატონი მარინა დარახველიძე, რომელმაც, ასევე, მხარი დაუჭირა საკითხის აქტუალობას და მიმოიხილა ამ მხრივ საქართველოში არსებული ვითარება.

2. პრეზენტაციები 
ამის შემდგომ წარმოდგენილი იქნა პრეზენტაციები. კერძოდ, საქართველოს ექთანთა ასოციაციის პრეზიდენტმა, ქალბატონმა ქეთევან გარსევანიშვილმა საბჭოს წევრებს  წარუდგინა პრეზენტაცია - „საქართველოს ექთანთა ასოციაცია - სამომავლო ხედვა და მიზნები“, რომელშიც მიმოიხილა როგორც საექთნო საქმის მიმართულებით არსებული ვითარება საქართველოში, ასევე, გასატარებელი ღონისძიებები. საქართველოს განათლებისა და მეცნიერების სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - „განათლების ხარისხის განვითარების ეროვნული ცენტრის“ კვალიფიკაციების მართვისა და არაფორმალური განათლების სამმართველოს უფროსის, ქალბატონ ნინო ბერელიძის პრეზენტაციაში -  „პრაქტიკოსი ექთნისა და ბებია ქალის განათლება“ ყურადღება გამახვილდა ევროკავშირთან ასოცირების ფარგლებში პრაქტიკოსი ექთნისა და ბებია ქალის კვალიფიკაციის შესაბამისობის უზრუნველყოფისა და განათლების მიმართულებით გასატარებელ აქტივობებზე.  საქართველოს უნივერსიტეტის ასისტენტ-პროფესორმა,  საექთნო საქმის ექსპერტმა, ქალბატონმა მაია გოგაშვილმა მიმოიხილა საექთნო განათლების (პროფესიული და საბაკალავრო პროგრამები) მიმართულებით არსებული ვითარება საქართველოში. საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის რეგულირების სამმართველოს უფროსის, ქალბატონ ნათია ნოღაიდელის პრეზენტაცია მოიცავდა ინფორმაციას როგორც საექთნო საქმის მიმართულებით არსებული მდგომარეობის (მ.შ. მოქმედი ნორმატიული ბაზის) შესახებ, ასევე, ამ მიმართულებით განსახორციელებელ აქტივობებთან დაკავშირებით.

აზრი გამოთქვეს:
მაია ჩიხლაძემ, მაია გოგაშვილმა, კახა ჭელიძემ, გიორგი ხუფენიამ, პაატა ბუკიამ, ნინო ბერძულმა. 
მაია ჩიხლაძემ საბჭოს წევრებს გააცნო პროფესიულ საგანმანათლებლო დაწესებულებებში საექთნო მოდულური პროგრამის განხორციელების თავისებურებები, ასევე, საზოგადოებრივ კოლეჯ „პანაცეაში“ სასწავლო პროცესის დაგეგმარების ძირითადი პრინციპები და სირთულეები. მან, ასევე, ყურადღება გაამახვილა სასწავლო პრაქტიკის მნიშვნელობასა და ამ მიმართულებით მათ მიღწევებთან დაკავშირებით.
მაია გოგაშვილმა და კახა ჭელიძემ აღნიშნეს, რომ საბებიო განათლება განსხვავდება ქვეყნების მიხედვით. რიგ ქვეყნებში (აშშ) იგი არის საექთნო ბაკალავრიატის შემდგომი საფეხური - მაგისტრატურა ანუ ბებიაქალის მომზადება ხორციელდება სამაგისტრო პროგრამების ფარგლებში, ევროპის წამყვან ქვეყნებში კი არსებობს ორი სახის საბაკალავრო კურიკულუმი: საექთნო და საბებიო. მაია გოგაშვილმა, ასევე, ყურადღება გაამახვილა საბაკალავრო პროგრამებზე გადასვლის მნიშვნელობასა და სამაგისტრო პროგრამების მომზადება/აღიარების აქტუალობაზე.
გიორგი ხუფენიამ, ზოგადად, მიმოიხილა წარსული გამოცდილება საექთნო განათლებასა და საქმიანობის განხორციელების კუთხით.
პაატა ბუკია შეეხო ექთან-ექიმის თანაფარდობის მაჩვენებელს (საქართველოში ერთ ექიმზე მოდის 0.7 ექთანი) და აღნიშნა, რომ მდგომარების გამოსასწორებლად, საჭიროა ქმედითი ნაბიჯების გადადგმა როგორც განათლების, ასევე, რეგულირების მიმართულებით.
2017 წლის საბჭოს პირველი სხდომა შეაჯამა მინისტრის მოადგილემ, საბჭოს თავმჯდომარის მოადგილემ, ქალბატონმა ნინო ბერძულმა, რომელმაც ხაზი გაუსვა საქართველოში საექთნო განათლებისა და საქმიანობის რეგულირების მიმართულებით განსახორციელებელი ღონისძიებების აქტუალობას, ამასთან, აღნიშნა, რომ საექთნო საქმის პოპულარიზაციისა და შემდგომი განვითარების კუთხით განსაკუთრებით მნიშვნელოვანია განათლებისა და მეცნიერებისა და შრომის, ჯანმრთელობისა და სოციალური დაცვის სამინისტროს თანამშრომლობის საკითხი.
მიღებული იქნა გადაწყვეტილება:
1. განხორციელდეს საექთნო და საბებიო კვალიფიკაციების შესაბამისობაში მოყვანა ევროპულ კვალიფიკაციებთან;
2. მომზადდეს „ჯანმრთელობის დაცვის შესახებ“ საქართველოს კანონში შესატანი ცვლილების პროექტი საექთნო საქმიანობასთან დაკავშირებით (მ.შ. საექთნო/საბებიო საქმის რეგულირებად პროფესიად განსაზღვრის თაობაზე).
3. დაევალოს  საქართველოს განათლებისა და მეცნიერების სამინისტროს სახელმწიფო კონტროლს დაქვემდებარებული საჯარო სამართლის იურიდიულ პირს - „განათლების ხარისხის განვითარების ეროვნული ცენტრს“, უზრუნველყოს საექთნო/საბებიო განათლების რეგულირებასთან დაკავშირებული ნორმატიული აქტების მომზადება.









საექთნო საქმის განვითარების ეროვნული საბჭოს სხდომის ოქმი:

ნინო ბერძული (საბჭოს თავმჯდომარის მოადგილე)

